
Hallo 
Dänu Extrem /Dänu Extrem 

 
Hallo, hallo 
bisch itz ändlech choo 
hallo, hallo 
bisch itz ändlech zuen'is choo 
 
Du chlyses Mönschli du 
mit Händli u Fingerli u Nägeli draa 
Büchli u Beinli u Füessli draa 
d'r Bea ihre Buch isch g'wachse 
bis Du ändlech zuen'is bisch cho 
u mir hei g'wartet u g'wartet u g'wartet... 
 
Hallo, hallo 
u itz bisch Du zuen'is choo 
hallo, hallo 
bisch Du itze zuen'is choo 
 
Mir hein'is g'fragt, wie Du äch uusg'sehsch 
ob Du ganz bisch u aues drann hesch 
mir hei Angscht g'ha, mängisch chly 
aber hei g'wüsst, der Lieb Gott isch sicher derby 
mir hein'is g'freut und hei Vertroue g'ha 
u wünsche, dass Du es Läbe voll vo Glück wirsch ha 
u itz bisch Du da, u luegsch üs aa... 
 
Hallo, hallo 
itz bisch Du zuen'is choo 
hallo, hallo 
bisch itz ändlech zuen'is choo 
 
Hallo, hallo 
itz bisch Du da u luegsch üs aa 
hallo, hallo 
mit däm weise Blick vo dert u lachsch üs aa 
 
Hallo, hallo 
als wüsstisch Du no viel meh 
hallo, hallo 
als mir hie jemals wärde gseh.... 


